
條目： 

《師子莊嚴王菩薩請問經》 

內容： 

《師子莊嚴王菩薩請問經》（14） 唐那提譯 

1、八曼陀羅作法，供養八大菩薩（列名），──供養、讚歎、禮拜、發願、懺悔，即

具六度(698 中) 

出處： 

※參見《師子莊嚴王菩薩請問經》卷 1 (CBETA, T14, no. 486, p. 697, c22-p. 698, 

b15)： 

「比丘告曰：『汝欲知此最勝法者，先發是願：「我欲供養三世諸佛、大菩薩眾、聲

聞、緣覺。」作是語已，道場之處當作方壇，名曼茶羅。廣狹隨時，其最小者縱廣四

指、或一搩手，用種種香及以餘物，或地上作。方院之內列八圓場，為欲供養八菩薩

故。何等為八？觀世音菩薩、彌勒菩薩、虛空藏菩薩、普賢菩薩、執金剛主菩薩、文

殊師利菩薩、止諸障菩薩、地藏菩薩。如是，長者！此八曼茶羅最勝法門，是彼不可

思議光明如來所說，我親受持，今為汝說，應當修學廣令流布；用此善根，迴向阿耨

多羅三藐三菩提。 

…… 

佛告師子莊嚴王菩薩摩訶薩言：「爾時比丘毘闍耶三皤婆者，豈異人乎？今文殊師利菩

薩是。爾時長者上施者，即我釋迦牟尼佛是。我從是來經於多劫，修行供養此八法

門，具獲如上功德利益；餘有眾生隨能修學，亦皆同獲如我所得。善男子！我行菩薩

道來經三阿僧祇劫，修滿六度利益眾生，成等正覺，所有光明威德勢力破魔兵眾。斯

誰力乎？皆由供養八曼茶羅道場功德。是故眾生聞說如上八種法門，無宜不學。若以

華香燈明，若以飲食幡蓋、衣服音樂，讚歎禮拜發願懺悔，隨其力能皆蒙福祐。或行

六波羅蜜時，修立道場，以諸香水若香塗地，若水若土作方圓壇，斯即名為檀波羅

蜜。修供養時，身口意業不惱眾生，斯即名為尸波羅蜜。修供養時，若有蟲螘來入道

場，驅去還來，爾時安忍，斯即名為羼提波羅蜜。修供養時，善心相續，斯即名為毘

梨耶波羅蜜。心不散亂一心供養，斯即名為禪波羅蜜。作業之時，方壇圓場無有偏

斜，善能通曉廢立機候，斯即名為般若波羅蜜。 

「善男子！如是一法隨心變現，即能具足六波羅蜜。應當廣說教化眾生，為大利益乃

至成佛。」 



條目： 

《離垢慧菩薩所問禮佛法經》 

內容： 

《離垢慧菩薩所問禮佛法經》（14）  那提譯 

1、五輪作禮（於佛）。──與文殊悔過經相同 

2、頂禮十方現在佛（十方及釋迦） 歸依諸佛及菩薩僧 懺悔、勸請、迴向、發願自

他日成佛道 

1.東方阿閦，西方無量壽，南方寶相，北方妙鼓聲，下方毘盧遮那，娑訶本師釋迦

（699 上~中） 

2.參十吉祥經。 

出處： 

1、五輪作禮（於佛）。──與文殊悔過經相同 

※參見《離垢慧菩薩所問禮佛法經》卷 1 (CBETA, T14, no. 487, p. 699, a1-14)： 

「若善男子及善女人，欲於佛所，起禮敬者，先應發願，作如是言：『我今至心頂禮十

方諸佛，普入一切諸勝法中。我今五輪於佛作禮，為斷五道，離於五蓋，願諸眾生，

常得安住，無壞五通，具足五眼。願我右膝著地之時，令諸眾生，得正覺道。願我左

膝著地之時，令諸眾生，於外道法不起邪見，悉得安立正覺道中。願我右手著地之

時，猶如世尊，坐金剛座，右手指地，震動現瑞，證大菩提，今我亦爾，共諸眾生，

同證覺道。願我左手著地之時，令諸外道難調伏者，以四攝法而攝取之，令入正法。

願我首頂著地之時，令諸眾生，離憍慢心，悉得成就無見頂相。』離垢慧！是為五輪

作禮之相。」 

2、頂禮十方現在佛（十方及釋迦） 歸依諸佛及菩薩僧 懺悔、勸請、迴向、發願自

他日成佛道 

※參見《離垢慧菩薩所問禮佛法經》卷 1 (CBETA, T14, no. 487, p. 699, a14-p. 700, 

a13)： 

「次禮十方現在諸佛，應作是言： 

「『南無東方阿閦如來。廣及彼方無量世界一切如來，諸大法藏，并諸菩薩、聲聞、緣

覺一切賢聖。 

「『南無南方寶相如來。……南無西方無量壽如來……南無北方妙鼓聲如來。……南無

東南方因陀羅雞都幢王如來……南無西南方寶遊步如來……南無西北方娑羅因陀羅王



如來。……南無東北方無量幢王如來……南無上方智光如來…… 

「『南無下方毘盧遮那如來。廣及彼方無量世界一切如來，諸大法藏，并諸菩薩、聲

聞、緣覺一切賢聖。 

「『次又歸命娑婆世界本師釋迦牟尼如來。廣及十方無量世界一切如來，諸大法藏，及

入地菩薩摩訶薩、聲聞、緣覺一切賢聖。』 

「又作是言：『我今一心頂禮如上一切佛、法、諸賢聖眾，當願證知我。從今日乃至菩

提，常行歸依佛世尊者、大慈悲者、一切智者、一切知見者、諸畏已離者、人中大師

子、大龍王、人中大仙士、大丈夫、一切遍知，不思議身、無上身、無等身、不與二

乘共身、清淨法身，一切眾中最尊上者，我今至誠，一心歸命。』如是歸命百遍、千

遍、百千萬遍，乃至無量無數遍，盡未來際，徹骨徹髓，歸依如上諸佛世尊。 

「又作是言：『我今以身、口、意三業善根，共諸眾生，歸依於佛，常不離佛。如是歸

依坐道場者、常住常恒不遷變者、不老不死不滅壞者、無住無緣性寂靜者、住於法舍

作大護念為洲渚者、為歸為依證涅槃者、於諸法中住最上者，我今至誠，慇懃鄭重，

歸命如是諸佛正法。』重又如上，至誠歸命住種性中諸菩薩等，從歡喜地乃至法雲，

住於十地諸菩薩僧。 

「次應懺悔，當作是言：『唯願十方諸佛世尊，證知、憶念、哀受我懺。身業三種，行

殺、盜、婬；口業有四，妄言、惡口、兩舌、綺語；意三業行，謂貪、瞋、癡；自

作、教他、見作隨喜，如是十惡，今悉懺悔。』又重思惟：『無始已來，輪轉六道，於

諸眾生，種種欺負：大斗重秤取物自資，輕秤小斗便與他物，假飾衣金潛行毒藥，皆

為損害，今悉懺悔。或謗三乘，妄說法律，輕慢三寶，欺誷二親，於諸尊長、和上、

闍梨、耆老之前，不生祇敬。如是等過去諸罪，今悉懺悔；現在惡業，誠心發露；所

未作者，更不敢作。今於諸佛，諸菩薩等最大眾首、無比無上無等等前，發露懺悔，

不敢覆藏，一懺已後，更不重造。』如是懺悔，第二、第三，亦如上說。 

「次應勸請，當作是言：『十方諸佛，若未轉法輪，若欲入涅槃者，我皆勸請，唯願久

住，於無量劫，愍諸眾生，雨大法雨，轉正法輪，不般涅槃。』 

「次應隨喜，當作是言：『十方所有三乘賢聖，數如恒沙，及一切眾生，修行六度助菩

提法，我皆隨喜。』 

「次應迴向，當作是言：『十方三世諸佛作業，及諸菩薩、聲聞、緣覺所行六度，盡已

迴向無上菩提，我亦如是迴向佛道。』 

「次應發願：『仰惟十方三世諸佛菩薩，皆發弘願，盡虛空、遍法界所在流化為諸眾

生，三界所攝無有遺餘，願令眾生利樂成熟、具善律儀、住大涅槃，今並現前。我亦

如是大誓莊嚴，願我於無上道，心不散亂，常見諸佛，常聞正法，承事修行，無有空

過；所作善法，及菩提心，亦不退失；所生之處，供養聖眾，教化眾生，得無上道，

轉正法輪，具大神通；亦令眾生如是修學，至不退轉。 



「『又願一切眾生，早斷諸苦，速證涅槃，住如來智。我既出於生死，覺悟一切，亦令

眾生出離生死，解脫煩惱，覺悟一切。唯願十方諸佛，證知我行菩薩道，發興願

海。』」 

1.東方阿閦，西方無量壽，南方寶相，北方妙鼓聲，下方毘盧遮那，娑訶本師釋迦

（699 上~中） 

※參見《離垢慧菩薩所問禮佛法經》卷 1 (CBETA, T14, no. 487, p. 699, a15-b18) 

「『南無東方阿閦如來。廣及彼方無量世界一切如來，諸大法藏，并諸菩薩、聲聞、緣

覺一切賢聖。 

「『南無南方寶相如來。……南無西方無量壽如來……南無北方妙鼓聲如來。……南無

東南方因陀羅雞都幢王如來……南無西南方寶遊步如來……南無西北方娑羅因陀羅王

如來。……南無東北方無量幢王如來……南無上方智光如來…… 

「『南無下方毘盧遮那如來。廣及彼方無量世界一切如來，諸大法藏，并諸菩薩、聲

聞、緣覺一切賢聖。 

「『次又歸命娑婆世界本師釋迦牟尼如來。廣及十方無量世界一切如來，諸大法藏，及

入地菩薩摩訶薩、聲聞、緣覺一切賢聖。』 

 

條目： 

《八大菩薩經》 

內容： 

《佛說八大菩薩經》（14）  法賢譯 

1、八大菩薩與師子莊嚴王菩薩請問經同。 

2、東方五佛，八大菩薩，與佛說八陽神咒經相近，但作八佛；八菩薩名異。 

出處： 

1、八大菩薩與師子莊嚴王菩薩請問經同。 

※參見《佛說八大菩薩經》卷 1(CBETA, T14, no. 490, p. 751, c1-4)： 

妙吉祥菩薩摩訶薩、聖觀自在菩薩摩訶薩、慈氏菩薩摩訶薩、虛空藏菩薩摩訶薩、普

賢菩薩摩訶薩、金剛手菩薩摩訶薩、除蓋障菩薩摩訶薩、地藏菩薩摩訶薩，以為上

首。 

2、東方五佛，八大菩薩，與佛說八陽神咒經相近，但作八佛；八菩薩名異。 



※參見《佛說八大菩薩經》卷 1(CBETA, T14, no. 490, p. 751, c13-29)： 

爾時世尊告舍利弗：「汝今諦聽。過東方恒河沙數世界，有一佛剎名無能勝，彼土有

佛，名善精進吉祥如來、應、正等覺，現為眾生說微妙法。 

「復次，舍利弗！又過東方十恒河沙世界，有一佛剎名曰無我，彼土有佛，號普照如

來、應供、正等覺，現為眾生說微妙法。 

「復次，舍利弗！又過東方三恒河沙數世界，有一佛剎名曰善愛，彼土有佛，號吉祥

如來、應供、正等覺，現為眾生說微妙法。 

「復次，舍利弗！又過東方三十四恒河沙世界，有一佛剎名寂靜藏，彼土有佛，號印

捺囉計覩特嚩惹王如來、應供、正等覺，現為眾生說微妙法。 

「復次，舍利弗！又過東方五恒河沙世界，有一佛剎名曰離塵，彼土有佛，號喜功德

光自在王如來、應供、正等覺，現為眾生說微妙法。」 

條目： 

《六菩薩亦當誦持經》 

內容： 

《六菩薩亦當誦持經》 附後漢錄 

六菩薩，又四大士。 

出處： 

※參見《六菩薩亦當誦持經》卷 1 (CBETA, T14, no. 491, p. 752, a19-21)： 

「師子戲菩薩、師子奮迅菩薩、師子幡菩薩、師子作菩薩、堅勇精進菩薩、擊金剛慧

菩薩。」 

※參見《六菩薩亦當誦持經》卷 1 (CBETA, T14, no. 491, p. 752, b18-26)： 

「此四大士，皆過去十方諸佛之師。此四大士，初始造行之時，發大誓願言：「我當度

一切眾生，至其都得涅槃，然後當取佛。」以是故應誦念誦持，得無量無邊功德至不

退轉。譬如三千世界盡虛空滿中紫磨黃金，用之布施；不如一須臾之間誦念此四大士

名，其所得功德，出過爾所黃金施上千億萬倍。其名曰：棄陰蓋菩薩、寂根菩薩、慧

威菩薩、不離菩薩。」 

條目： 

《決定毗尼經》 

內容： 



《決定毗尼經》（12）  竺法護譯 

寶 24優波離會  菩提流志譯 

出處： 

※參見《觀虛空藏菩薩經》卷 1 (CBETA, T13, no. 409, p. 678, a4-13) ： 

「◎右觀虛空藏菩薩經，按《開元錄》，係是單譯，止有二紙。經後舊尚有八紙經文，

准校勘大藏竹堂講師批，該是後人採集虛空藏經呪，并諸經中佛名及呪，以為勸世修

行法，不可連在觀虛空藏經後，下竺本及福本皆無。 

又按此經，世尊先於深功德經說治罪法，名決定毘尼。有三十五佛者，即出《寶積

經》第九十卷〈優波離會〉，與《決定毘尼經》同本，餘文皆例此。然詳觀所批理，亦

可以意會，徒存似是，姑為刪之。」 


